
EDICIONES
= COMPLUTENSE

A1varREZ RUIZ DE OJEDA, Victoria (2020): Sobre a lingua galega de Rosalia de Castro [Prologo
Anton Santamarina, limiar Xesus Alonso Montero]. Vigo: Galaxia, 166 pp.

Estamos ante unha publicacion da investigado-
ra Victoria Alvarez Ruiz de Ojeda a quen tive-
mos a oportunidade de descubrir nesta revista
grazas ao especial de Madrygal (n° 21, 2018)
coordinado por Patricia Arias Chachero. Nese
nimero informéabanos a coordinadora sobre a
dispersion e ineditez da obra da, recentemente
falecida, profesora viguesa. Este que presen-
tamos ¢ un deses inéditos cuxa edicion vén
paliar a ata agora “imprecisa” “caracterizacion
e valoracion da obra da investigadora” (Arias
2018: 351). Esta ¢, por tanto, a continuacion
dunha reparacion e dun recofiecemento tal e
como indicaba a citada coordinadora do espe-
cial de Madrygal.

Para Xests Alonso Montero que, como
veremos, moito tivo que ver coa elaboracion
do libro recensionado, o inédito que agora ve
a luz ¢ unha mostra mais do rigor intelectual,
obxectividade e pulcritude estilistica da in-
vestigadora Victoria Alvarez Ruiz de Ojeda
(Alonso 2018: 353). E, ademais, o estudo méis
antigo de tema rosaliano elaborado por unha
das maiores estudosas de Rosalia de Castro,
pois, como escribiu Dolores Vilavedra (2018:
11): “Nunca mais, ninguén, en ningun lugar do
mundo, podera xa estudar a obra rosaliana sen
que, nalgln intre, os seus ollos se detefian no
nome de Victoria Alvarez Ruiz de Ojeda”.

A obra felizmente édita abrese cun limiar
de Xesus Alonso Montero titulado “Noticia
—circunstanciada— sobre a memoria de licencia-
tura (1986) da investigadora Victoria Alvarez
Ruiz de Ojeda (Vigo, 1961-2018)” e consta de
5 incursions: 4 arredor dos estudos de Victoria
Alvarez (un lingiiista hispano do século XVI, a
tese de licenciatura, o rosalianismo posterior da
investigadora, outros ambitos) e un final.

Na “Primeira incursion: un lingiiista hispa-
no do século XVI”, o profesor Alonso Monte-
ro recorda que Victoria Alvarez Ruiz de Ojeda
se licenciou en Filoloxia Hispanica, que en
3° de carreira a tivo como alumna e que foi

deslumbrado intelectualmente polo seu tra-
ballo escolar cheo de responsabilidade filolo-
xica e rigor.

A “Segunda incursion: a tese de licencia-
tura” refirese 4 obra agora édita. Alonso Mon-
tero explica que o tema definitivo da tese de
licenciatura de Victoria Alvarez se relaciona
coa participacion como bolseira no magno
Congreso Internacional de Estudos sobre Ro-
salia de Castro e o seu tempo (1985), que foi
presentada no ano seguinte (1986) e que me-
receu a maxima cualificacion. Engade o autor
do limiar, e director da memoria, a stia pouca
colaboracion na concepcion, preparacion e ex-
posicion da memoria, apenas un breve esque-
ma de 3 cuartillas con epigrafes, e incide na
calidade intelectual da alumna: “Victoria, que
era unha perfeccionista intelectual, non s6 leu
e releu os poemas galegos de Rosalia de Castro
(...) senon que os memorizou” (p. 8).

Inféormanos a continuacién o profesor e
director sobre a metodoloxia da alumna para
elaborar a memoria. Victoria Alvarez Ruiz de
Ojeda non so le criticamente os estudos exis-
tentes e se atén as primeiras edicions autoriza-
das por Rosalia, senon que:

enche, coa sta pulcra letra, centos e centos de
fichas lingtisticas, que ordena nuns ficheiros
de madeira feitos ad hoc por seu pai, o pintor
vigués San Luis. Ese material, mais elaborado,
pasa, logo, a cadernos de tamafio grande e que
son dicionarios de voces ou de feitos gramati-
cais ou doutro tipo de recursos idiomaticos. Este
inxente traballo lingiiistico, tan artesanal (ante-
rior aos medios informaticos de hoxe), é o com-
pendiado e organizado no mecanoscrito. (p. 9)

Trala descricidon do mecanoscrito, cuxo mo-
desto titulo (Alguns aspectos da lingua galega
de Rosalia de Castro) agacha a totalidade do
estudo do corpus rosaliano en idioma galego,
o0 autor do limiar valora o traballo dende a ac-
tualidade posto que teria que ser “de lectura
obrigatoria para quen queira explicar os usos

lingiiisticos daquela pioneiros da escrita en ga-
lego, daquel nome fundacional” (p. 9).

A seguinte incursion, “O rosalianismo pos-
terior da investigadora”, ¢ un percorrido polo
labor investigador de Victoria Alvarez Ruiz
de Ojeda, cofiecida e recofiecida rosalidloga.
Exemplifica o autor do limiar coas palabras
doutras estudosas como Maria do Cebreiro Ra-
bade Villar, Maria Xestis Lama ou Patria Arias
Chachero.

“A investigadora noutros ambitos” € a pe-
nultima incursion en que se explica como Vic-
toria Alvarez, alén de Rosalia, se ocupou dou-
tros escritores do século XIX e do XX (Eladio
Rodriguez Gonzalez, Manuel Murguia, Ma-
nuel Curros Enriquez, Valentin Lamas Car-
vajal, Ramon del Valle Inclan, Carles Riba,
Gabriel Aresti, Eduardo Blanco Amor, Begofia
Caamafio), asi como da repercusion da cantiga
de amigo en dous poetas do século XX.

Na incursion “Final” Alonso Montero vol-
ve ao traballo académico que ve a luz, en edi-
cion facsimilar, para agradecer a colaboracion
de diferentes persoas implicadas na publica-
cién homenaxe & investigadora viguesa. Ex-
plica tamén os apéndices engadidos: facsimile
dunha carta de Victoria Alvarez Ruiz de Ojeda
a Xos¢ Luis Franco Grande e a resposta deste

a proposito da palabra “tros”.

A continuacién, Antén Santamarina prolo-
ga a obra felizmente édita cun “Prélogo imper-
tinente” en que advirte que non esta revestido
de autoridade maior ca autora prologada dado
que “a autora (...) ten moito mais que me en-
sinar a min do que poderia eu ensinar a ela”
(p. 15).

Antén Santamarina recorda que sabia da
Memoria de Licenciatura de Victoria Alvarez
Ruiz de Ojeda por unha persoa membro do tri-
bunal que lle transmitiu a idea de estar “ante
unha fil6loga dun talento e dunha rigorosidade
extraordinarios” (p. 15) tal e como mostra que,
a pesar de levar inédita 33 anos, mantena a sta
vixencia e non fose superada. En palabras do
profesor “o que se fai con rigor non caduca nin
necesita revision” posto que a memoria feita li-
bro presenta e analiza “exhaustivamente os as-
pectos relevantes da lingua de Rosalia” (p. 15).

O prologuista alude, exemplificando coas
palabras de Rosalia, &s caracteristicas das lin-
guas en proceso de constitucion, & constitucion
do padron literario a partir dunha(s) obra(s)
fundadora(s), a escrita de Cantares na varie-
dade idiomatica que aprendeu Rosalia de nena,
isto ¢, un galego oral inzado de contraccions

e elisions e de interferencias inconscientes
(castelanismos propios da fala) e conscientes
(hiperenxebrismos).

Antoén Santamarina destaca os 4 grandes
bloques tratados comprensiva e rigorosamente
por Victoria Alvarez Ruiz de Ojeda (cuxa agu-
deza filoloxica ¢ comparada coa dunha Caroli-
na Michielis) na stia analise da obra en lingua
galega de Rosalia: feitio e vacilacions, falta de
rexistros, carencias léxicas e intervencion de
Murguia, problema engadido e “delicado” na
escrita de Rosalia.

Deseguido Santamarina apunta algunhas
das cuestions revisables no traballo de Victo-
ria Alvarez Ruiz de Ojeda e que se refiren aos
exemplos extraidos do Conto Gallego dado
que a fonte manexada foi un texto de Castro y
Loépez que modifica a ortografia, cambia unha
palabra por outra ou altéraa.

Por ultimo, o prologuista pregintase sobre
as razons de que este traballo quedase inédito
e apunta unhas posibles causas

Tendo en conta o escrupulosa que era no refe-
rente & perfeccion dos seus escritos quizais tive-
se algun reparo en facelo publico. Se cadra s6
o considerou un traballo escolar realizado para
superar o tramite académico da Licenciatura.
Tamén puido influir (...) o argumento da Me-
moria (...) que s teria interese para uns poucos
iniciados” (pp. 19-20).

En todo caso, para Santamarina os escrupu-
los eran inxustificados e remata agradecendo
ao testamenteiro intelectual da autora, Xesus
Alonso Montero, “a iniciativa de dar 4 luz es-
te extraordinario inédito de Victoria Alvarez
Ruiz de Ojeda” (p. 20).

O extraordinario inédito titulado “Alguns
aspectos da lingua galega de Rosalia de Cas-
tro. Memoria de licenciatura de Victoria Alva-
rez Ruiz de Ojeda” consta dunha dedicatoria,
unha razon previa (cunha presentacion, biblio-
grafia e estudos sobre a lingua galega de Ro-
salia de Castro, edicions manexadas e cita de
textos), de catro capitulos, das conclusions e
da bibliografia.

Na “Razon previa” (pp. 3-12), Victoria Al-
varez manifesta que Rosalia ¢ “a primeira que,
con entidade estética, (re)crea a lingua galega
e convertea en lingua de arte” (p. 4). O obxec-
tivo da investigadora Alvarez Ruiz de Ojeda
¢ achegarse aos criterios rosalianos e ofrecer
algunhas calas na lingua de Rosalia coa fina-
lidade de describir o seu sistema. A pesar de
non aspirar a establecer a gramatica rosaliana

e aproximarse en tres frontes (grafia, fonética e
morfoloxia), ademais de analizar a presenza do
castelan, o traballo de Victoria Alvarez Ruiz
de O]eda supera esa inicial aspiracion dada a
stia exhaustividade na descricion lingiiistica.

O capitulo I, centrado na grafia (pp. 13-26),
contén unha primeira aproximacion en catro
problemas basicos (o timbre vocalico, a con-
traccion de preposicion e artigo e a representa-
cion dos fonemas nasal velar sonoro e fricativo
prepalatal xordo), nalguns grafemas (b, v, h, ¢,
S, ¥), no acento grafico (tres tipos de acento e
regras de acentuacion), noutros signos (guion e
apostrofo), nos signos de puntuacion (interro-
gacion e admiracion). Ocupase a autora a con-
tinuacion da intervencion de Murguia e remata
cunha recapitulacion considerando que Rosalia
“obedece 0 elemental principio de conforma-la
escritura coa pronunciacion, de onde se deduce
a stia aversion 6 cultismo forzado” (p. 26).

O capitulo II dedicase & fonética (pp. 27-
46), en concreto ao vocalismo (tdnico e atono),
consonantismo (seseo, gheada, grupos conso-
nanticos, outros fendmenos como metatese,
disimilacion e epéntese). Moi caracteristica
da lingua rosaliana ¢ a metatese, asi como a
presenza do seseo. Este “non se da dun xeito
sistematico, sendn selectivo e mesurado, e (...)
¢ moito mais frecuente o explosivo c6 implosi-

” (p. 37). Tamén explica a investigadora a in-
solita aparicion dun tinico exemplo de gheada.

No terceiro capitulo, sobre a morfoloxia
(pp- 47- 134) Victoria Alvarez Ruiz de Ojeda
afonda no niimero e na formacion do plural na
obra de Rosalia, no xénero, nos sufixos e ter-
minacions, nos comparativos e superlativos,
no artigo (formas, alguns usos), no pronome
persoal (formas, usos e construcions, posicion
do pronome atono), nos demostrativos (for-
mas, demostrativos compostos), nos posesivos
(formas, aférese, forma ambigua, respecto, ou-
tras particularidades), nos indefinidos (formas
e contraccions), nos numerais, nos relativos,
no verbo (morfoloxia, usos e construcions), no
adverbio (lugar e tempo), nas preposicions e
nas conxuncions.

A investigadora detecta vacilacions que
manifestan a inestabilidade dunha lingua sen
normas, ainda que se poidan “aducir exemplos
nos que a rima ou a medida determinan a elec-
cion” (p. 61). Por outra banda, a stia exhaus-
tividade perm1te11e deducir trazos xerais nas
obras sucesivas de Rosalia de Castro. E o que
ocorre cos usos do sufixo diminutivo: 430 ca-
sos en Cantares fronte aos menos de 70 casos
en Follas “clara conciencia en Rosalia dos

distintos niveis de lingua: fresca impresion de
popularismo e de ternura nos Cantares, mesu-
ra e gravidade nas Follas” (p. 67).

O capitulo IV aborda a presenza das duas
linguas na obra como ben indica o titulo “Ga-
lego e castelan” (pp. 135-152). Segundo Victo-
ria Alvarez Ruiz de Ojeda, as tres vias de en-
trada dos castelanismos son a rima, a medida e
o ritmo do verso, polo que 0 diferencialismo, o
lusismo e os trazos arcaicos son pouco impor-
tantes no conxunto da obra de Rosalia. E sobre
todo no léxico onde recae a castelanizacion,
por iso a investigadora agrupa os castelanis-
mos Iéxicos segundo non teflan corresponden-
cia galega na obra de Rosalia de Castro (ex.
adios) e segundo vacile entre formas castelas
e formas galegas (exs. acostumbrar vs acostu-
mar, Castilla vs Castela). Considera a investi-
gadora que Rosalia non posute unha conciencia
lingiiistica diferencial (como a de Pondal ou
Curros) e que, se na segunda edicion de Can-
tares aparecen minimas correccions, “proba-
blemente nin sequera se refiren 4 stia pluma”
(p. 140).

O derradeiro apartado, antes da “Bibliogra-
fia”, ¢ o de “Conclusions”. Retomamos duas
das manifestadas pola investigadora Victoria
Alvarez Ruiz de Ojeda. Por unha parte, o estu-
do “de pequenas parcelas da lingua de Rosalia
de Castro revela a existencia dun criterio lin-
giifstico na poeta, criterio tantas veces escure-
cido por unha aparente incoherencia” (p. 153).
Por outra parte, ainda que a base do galego de
Rosalia ¢ o occidental, “despreocupada da pu-
reza a favor da expresividade, acolle dialecta-
lismos de diversa procedencia (...) fiel reflexo
da lingua coloquial” (p. 153).

A pesar do indicado pola autora Alvarez
Ruiz de Ojeda de que restan moitos aspectos
da lingua de Rosalia sen afrontar e de que Ro-
salia “esixe outros encontros” (p. 153), este,
coma outros traballos de Victoria Alvarez Ruiz
de Ojeda estan “sempre 1mpregnados dun per-
feccionismo que abrolla en exposicions claras
e sinxelas, coa profundidade do traballo filo-
loxico clésico, que require unha dedicacion e
autoesixencia que so se pode soster na paixon
polo obxecto de estudo e o goce no camifio de
busca do cofiecemento” (Lama 2018: 396).

